ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«      »  _____________  2016  թվականի           N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 1-Ի N 1285-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2007 թվականի նոյեմբերի  1-ի «Պետական պատվերով և աջակցությամբ հրատարակված գրականության անվճար բաշխման և իրացման կարգը հաստատելու մասին» N 1285-Ն որոշման հավելվածում կատարել հետևյալ լրացումները և փոփոխությունը՝ 
1)  6-րդ կետի 2-րդ ենթակետում՝
ա.  «միջազգային» բառից հետո լրացնել «և հանրապետական» բառերը.
բ. «ցուցահանդեսներին» բառից հետո լրացնել «և այլ մշակութային միջոցառումներին» բառերը.
     2)   7-րդ կետի 3-րդ ենթակետը շարադրել հետևյալ նոր խմբագրությամբ՝
«3) հայ մշակույթի քարոզչության և ընթերցանության խթանման նպատակով  ՀՀ նախարարություններին, Հայաստանի Հանրապետության, օտարերկրյա պետությունների և սփյուռքի հաստատություններին`  ելնելով անհրաժեշտ քանակից և պահանջարկից.»:
2. Սույն որոշումն ուժի մեջ է մտնում պաշտոնական հրապարակմանը  հաջորդող օրվանից:

          ՀՀ մշակույթի նախարար                         Արմեն Ամիրյան

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 1-Ի N 1285-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը
Հայաստանի Հանրապետության պետական բյուջեով նախատեսված ծրագրով սահմանվում է պետական պատվերով և պետական աջակցությամբ գրականության հրատարակում, որն իրականացնում է Հայաստանի Հանրապետության մշակույթի նախարարությունը: Հայաստանի Հանրապետության կառավարության 2007 թվականի նոյեմբերի 1-ի N 1285-Ն որոշմամբ հաստատվել է պետական պատվերով և աջակցությամբ հրատարակված գրականության անվճար բաշխման և իրացման կարգը, որում, սակայն, լիարժեքորեն ընդգրկված չեն անհրաժեշտ բոլոր ծրագրերը և հաստատությունները:
ՀՀ մշակույթի նախարարությունը, բացի գրքի միջազգային ցուցահանդեսներին մասնակցելուց, կազմակերպում և աջակցում է նաև հանրապետական ցուցահանդեսների, իրականացնում է համահայկական գրական ծրագրեր («Պոեզիայի համաշխարհային օր», «Գիրք նվիրելու օր», «Ընթերցման օլիմպիադա», «Մանկապատանեկան գրքի շաբաթ» և այլն), մարզային գրական ցերեկույթներ (դրանց ընթացքում համալրվում են մարզային, համայնքային գրադարանների ու կրթամշակութային հաստատությունների հավաքածուները), ռազմահայրենասիրական միջոցառումներ (դրանց ընթացքում համալրվում են զորամասերի գրադարանների հավաքածուները), կազմակերպում է հոբելյանական երեկոներ, շնորհանդեսներ և միշարք այլ մշակութային միջոցառումներ, ինչպես նաև տրամադրում է անհրաժեշտ գրականություն հայ մշակույթի քարոզչության և ընթերցանության խթանման նպատակով նախարարություններին, Հայաստանի Հանրապետության, օտարերկրյա պետությունների և սփյուռքի հաստատություններին, ուստի պետական պատվերով և աջակցությամբ հրատարակված գրականության անվճար տրամադրման դեպքերը լրացնելու անհրաժեշտություն է առաջացել:
2. Ընթացիկ իրավիճակը և խնդիրները
Հայաuտանի Հանրապետության կառավարության 2007 թվականի նոյեմբերի     1-ի N 1285-Ն որոշման համաձայն իրականացվում է պետական պատվերով և աջակցությամբ հրատարակված գրականության անվճար տրամադրում, սակայն նման պահանջարկ ունեցող ոչ բոլոր ծրագրերն են ընդգրկված որոշման կարգում (հանրապետական ցուցահանդեսներ, շնորհանդեսներ, գրական փառատոներ, ծրագրեր, հոբելյանական երեկոներ, գրադարանների հավաքածուների համալրում և այլն), ուստի նախագծով անհրաժեշտություն է առաջացել այդ ծրագրերի շարքը համալրել:
3. Նախագծի մշակման գործընթացումներ գրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության կողմից:
4. Իրավական ակտի կիրառման դեպքում ակնկալվող արդյունքը
Հայաuտանի Հանրապետության կառավարության 2007 թվականի նոյեմբերի     1-ի N 1285-Ն որոշման մեջ փոփոխություն կատարելու արդյունքում պետական պատվերով և աջակցությամբ հրատարակված գրականության անվճար տրամադրման գործընթացը կկանոնակարգվի: Մասնավորապես, լիարժեքորեն կընդգրկվեն բոլոր անհրաժեշտ ծրագրերը և հաստատությունները (շնորհանդեսներ, գրական փառատոներ, ծրագրեր, հոբելյանական երեկոներ, գրադարանների հավաքածուների համալրում և այլն):

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 1-Ի N 1285-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2007 թվականի նոյեմբերի 1-ի N 1285-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտեր ընդունելու անհրաժեշտություն չկա:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 1-Ի N 1285-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2007 թվականի նոյեմբերի 1-ի N 1285-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 


Ա. ԱՄԻՐՅԱՆ
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 1-Ի N 1285-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	
Առաջարկության    բովանդակությունը
	
Եզրակացություն
	
Կատարված փոփոխությունը

	
	ՀՀ ֆինանսների նախարարության
25.11.2016 թ. 
N  2/11868-16
գրություն

	Հայաստանի Հանրապետության կառավարության 2007
կ  թվականի նոյեմբերի 1-ի N 1285-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ), որի վերաբերյալ հայտնում ենք հետևյալը. 1. հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը և այն հանգամանքը, որ Նախագծում կատարվում են 1-ից ավելի փոփոխություն-ներ, առաջարկում ենք Նախագծի վերնագրում «փոփոխություն» բառը փոխարինել «փոփոխություններ» բառով:
     2. Նախագծի վերաբերյալ դիտողություններ և առաջարկու-
     թյուններ չունենք՝ պայմանով, որ վերջինիս ընդունումը
    ՀՀ պետական բյուջեից լրացուցիչ հատկացումների չի
    անհրաժեշտութուն առաջացնի:  

	Ընդունվել է:
















Ընդունվել է ի գիտություն:
	Կատարվել է համապատաս-խան փոփոխություն















	2.
	 ՀՀ արդարադատության նախարարության
12.23. 2016թ.
N 02/14/17358-16
գրություն

	1. Նախագծի 1-ին կետում «որոշման հավելվածի (այսուհետ՝ որոշում) մեջ» բառերն անհրաժեշտ է փոխարինել «որոշման հավելվածում (այսուհետ՝ հավելված)» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
2. Քանի որ նախագծի 1-ին կետում արդեն իսկ նշվում է, որ փոփոխությունները կատարվում են որոշման հավելվածում, ուստի նախագծի 1-ին կետի 1-ին և 2-րդ ենթակետերում «որոշմամբ հաստատված կարգի» բառերն անհրաժեշտ է փոխարինել «հավելվածի» բառով:
3. Նախագծի 1-ին կետի 2-րդ ենթակետում «արտասահմանյան երկրների» բառերն անհրաժեշտ է փոխարինել «օտարերկրյա պետությունների» բառերով՝ նկատի ունենալով «Օտարերկրացիների մասին» ՀՀ օրենքի պահանջները:

4. Հաշվի առնելով «Իրավական ակտերի մասին» ՀՀ օրենքի 41-րդ հոդվածի պահանջները, նախագծում անհրաժեշտ է վերանայել կետերի համարակալումը, մասնավորապես՝ նախագծի 1-ին կետի 2-րդ ենթակետի դրույթներն անհրաժեշտ է նախատեսել որոշման առանձին կետի տեսքով, այլ ոչ թե նախատեսել որպես որոշման 1-ին կետի 2-րդ ենթակետ: 



	Ընդունվել է:






Ընդունվել է:





Ընդունվել է:







Ընդունվել է:
	Կատարվել է համապատաս-խան փոփոխություն



Կատարվել է համապատաս-խան փոփոխություն:


Կատարվել է համապատաս-խան փոփոխություն:




Կատարվել է համապատաս-խան փոփոխություն:

